
detailěrowana interpretacija wobsaha 
jednotliwych artiklow, a tež wěda wo 
tutym zrěčenju z tym w komunach 
přiběra. 
Předsyda Domowiny Dawid Statnik 
mjenowaše rozprawy wo nałožowanju 
zrěčenja w swojej narěči w Berlinje 
srědk direktneje demokratije mjeńšin: 
Tute móžeja tak ekspertowemu komi-
tejej bjezposrědnje wo swojej situaciji 
a wo njedostatkach rozprawjeć. Ser-
bja, tak Statnik, wšak hišće njemóža 
spokojom być, tež hdyž je Němska na 
zakładźe art. 11 Ramikoweho zrěčenja 
za škit narodnych mjeńšin w lěće 1995 
(změnjeny 2013) Mjeńšinowy zakoń 
k změnje mjenow (Minderheiten-Na-
mens änderungsgesetz) schwaliła. Mje-
no wany zakoń rjaduje, zo smě při słušnik 
mjeńšiny swoje mjeno do maćeršćiny 
změnić. Njerjaduje pak wosebitosć 
słowjanskich kóncowkow kaž „-owa“, 
„-ec“ a změnu mjena za dźěćo. Eksperća 
hišće na rozrisanju dźěłaja. 

wij, kiž budźe so temje zachowanja 
duchowneho namrěwstwa wěnować a 
so z prašenjom „Folklora na jewišću – 
Kak awtentiske je dźensa hišće ludowe 
wuměłstwo?“ zaběrać. Wšitcy zajimcy 
su wutrobnje přeprošeni. W 15 hodź. 
přizamknje so na Koklic dworje wo-
sebity program pod titulom „... hdźež 
duša luda schow swój ma. Imaterielne 
kulturne herbstwo – kultury ludow a 
narodow pod škitom UNESCO“.
Cyłkownje 700 wuměłcow skutkuje w 
programach festiwala sobu, mjez nimi 
dwanaće wukrajnych ansamblow a 
mnoho łužiskich ćělesow. Serbski lu-
dowy ansambl přeproša sobotu w 17 
hodź. na farski dwór w Chrósćicach 
na premjeru swojeho noweho pro-
grama „Ja Słowjan sym“. Programy 
łužiskich dźěćacych skupin móžeće 
sobotu popołdnju wot 15.30 hodź. na 
Krawčikec dworje dožiwić.
Předpředań kartkow je so hižo zahajiła. 
Cyłkowny program namakaće pod 
►www.folklorefestival-lausitz.de.

Na zhromadnym zarjadowanju zastup-
nistwa Swobodneho kraja Sakskeje a 
Domowiny dnja 20. meje w Berlinje 
přestaji so kniha „Rahmenübereinkom-
men zum Schutz nationaler Minder-
heiten. Handkommentar“, kiž je lětsa 
nalěto wušła (616 str., 72 €, ISBN 978-
3-8487-1310-3). Tute ramikowe do-
jednanje je z wotstawkom najwažniši 
instrument škita narodnych mjeńšin, 
nic naposledk tohodla, dokelž maja 
sobustawske staty Europskej radźe 
prawidłownje wo jeho nałožowanju 
rozprawjeć. Přiručny komentar je prě-
nje wobšěrne rozpisanje w němskej 
rěči, kotrež wobsah jednotliwych ar-
tiklow ramikoweho dojednanja połnje 
zapřija a nimo toho wotpowědne 
połoženje w němskorěčnych sobustaw-
skich statach rozjima. Wosebje za-
stupjerjam komunow, kiž maja wěste 
směrnicy Ramikoweho dojednanja 
k škitej narodnych mjeńšin spjelnić, 
zmóžnja so z přiručnym komentarom 

Pod nawodom předsydy Domowi-
ny Dawida Statnika wuradźowaše 
Zwjazkowe předsydstwo Domo-
winy 9. meje w Choćebuzu. Wone 
wobzamkny podpěrać próstwu wjed-
nicy Delnjoserbskeho gymnazija wo 
wutworjenje přidatneje třećeje 7. 
rja downje w šulskim lěće 2015/16.
Předsyda Domowiny podšmórny, 
zo maja zajimcy, kiž chcedźa serb-
šćinu nawuknyć, prawo na tajke 
wukubłanje a zo su witani. W Delnjej 
Łužicy wuknje něhdźe 2500 dźěći w 
pěstowarnjach a šulach serbsce. 
Zastupjer Domowiny w brunico-
wym wuběrku Thomas Burchardt 
rozprawješe wo aktualnych aspektach 
brunicoweho planowanja. Wón praji, 
zo njeje wužiwanje brunicy za pro-
dukciju miliny „žadyn móst, ale slepa 
hasa“. Domowina je so wospjet – na 
přikład w septembrje 2013 a w měrcu 
2015 – přećiwo dalšemu wotbagro-
wanju wsow w serbskim sydlenskim 
teritoriju wuprajiła a sej srjedźodobne 
zakónčenje wudobywa nja brunicy 
žadała.
Dalše posedźenje zwjazkoweho před-
sydstwa wotmě so 27. junija w Slepom.

„XI. mjezynarodny folklorny festi-
wal ‚Łužica‘ je derje přihotowany“, 
je sej referent Domowiny a předsyda 
přihotowanskeho wuběrka Mar-
ko Kowar wěsty. Festiwal zahaji so 
9. junija w Budyšinje, je 10. julija 
z hosćom w Hochozy a wotměje so 
11. a 12. julija w Chrósćicach. „Wje-
selimy so na wopytowarjow zbliska 
a zdaloka“, praji wjesnjano sta Ho-
chozy Fryco Wojto, hdźež so festiwal 
k pjatemu razej wotměje.
Wosebity flair dóstanje lětuši fol k-
lorny festiwal ze spěwami, rejemi 
a nałožkami, kotrež hižo na lisćinje 
UNESCO za škitane imaterielne kul-
turne herbstwo steja resp. kotrychž 
nošerjo so wo zapisanje tutych do nje-
je prócuja. „To bě nam wažne, dokelž 
buchu serbske nałožki do němskeje 
lisćiny kulturneho namrěwstwa při-
wzate“, tak  Kowar. Wuběrk Domowi-
ny za kulturu a wuměłstwo organizuje 
k tomu dnja 11. julija w 14 hodź. w 
Chróšćan „Jednoće“ zjawny kolok-

Přiručny komentar předstajili

Podpěra zajimcam na serbšćinje 

Wutrobnje witajće na XI. mjezynarodny folklorny festiwal „Łužica“ 9. – 12.7.2015
Wutšobnje witajśo na XI. mjazynarodny folklorny festiwal „Łužyca“

Herzlich willkommen zum XI. internationalen Folklorefestival „Lausitz“

Na folklornym festiwalu 2013 w Budyšinje  
 foto: Jurij Helgest

DOLNA ŁUŽYCA
Ku góźbje 25-lětnego wobstaśa Serbskego doma w Chóśebuzu 
na droze Augusta Bebela 82 jo se wótměło dnja 5. junija w jogo 
klubowni cesne zarědowanje. Na njom su byli wjele tych, kenž 
su pó politiskej změnje za toś ten dom ako srjejźišćo Serbow 
w Dolnej Łužycy wójowali, a tych, kenž jen źinsa ze žywjenim 
polnje. Na fośe (wótlěwa) w prědnem rěźe župan Harald Kon-
cak, zagronity za serbske nastupnosći w Bramborskej statny 
sekretaŕ Martin Gorholt, wušy šołta Chóśebuza Holger Kelch, 
pśedsedaŕ Domowiny Dawid Statnik, w drugem rěźe zastupu-
juca direktorka Załožby za serbski lud Sabina Siegowa, Mar-
got Hašcyna a wótpósłana Bramborskego krajneho sejma Anke 
Schwarzenberg (Lěwica). 
Swěźeński gronaŕ Harald Koncak jo nacerił śěžke zachopjeńki a 
stawizny Serbskeho doma, kenž jo se źinsa na „serwisowu agen-
turu, kulturny a informaciski centrum serbskego luda w Dolnej 
Łužycy wuwił“. foto: Michael Helbig

Wólby Serbskeje rady 2015 w Bramborskej
Wjerašk a śěžyšćo lěta 2014 pla Dolno-
serbow jo była nowelěrowana Serbska 
kazń. Wobzamknuła jo se 22.01.2015 
w nowem krajnem semje w Pódstu-
pimje. W njej jo se teke wuzwólenje 
Serbskeje rady nowo rědowało.
Pla młogego su nastali wobmysle-
nja, tšach a rezignacija, pla drugego 
wjelike wjasele dla demokratiskego 
póstupo wanja. Chtož jo kśěł sobu 
wuzwólowaś, jo se dejał nejpjerwej 
raz zapisaś daś do serbskego wólarske-
go zapiska (Wählerverzeichnis). 
Wupołnjenje formulara płasi abo jo de 
facto wuznaśe k serbskej narodnosći, 
dokulaž wólaŕ z tym wobwěsćijo, až jo 
Serb a z tym pśisłušnik serbskego luda. 
How mógu južo prědne wobmyslenja 
pśiś, dokulaž indirektnje wiźone njejo 
to wěcej „liche“ wuznaśe. Pšawo wu-
zwólenja reprezentantow serbskego 
luda jo zwězane z „nanuzowanim“ se 
wuznaś ako Serb.
Wuzwignuś dej se na kuždy part demo-
kratiske póstupowanje a pśez zjawnosć 
kontrolěrowany charakter listowych 
wólbow. Prědny raz su směli wšykne 
Serby w Bramborskej, kenž społniju 
wuměnjenja, se wobźěliś na wólbach.
Dejm pśiwdaś, až som teke swóje 
wobmyslenja měł, kak wjele wóso-
bow buźo se wobźěliś. Som se do 
togo myslił, gaž buźo 500 luźi se daś 
zapisaś, by to južo wjeliki wuspěch 
był. Naše kritikarje by mógali pótom 
gódnośiś, až njejo razka tśeśina našych 
Domowinskich cłonkow, źož musymy 
wobźělenje wótcakowas  a z tym wi-
dom by to był njeakceptabelny rezultat.
1602 wólarjow jo se dało zapisaś do 
wólarskego zapisa a na kóńcu smy 
měli 1245  płaśecych głosowańskich  
lisćikow na bliźe. To jo napšawdu wje-
liki wuspěch, glědajucy na to, až jo 
to  premjera była a nichten njejo měł 

k tomu nazgónjenja. Som měnjenja, 
měritko dej slědna wólba byś, kenž jo 
była 24.09.2009. How jo se wobźěliło 
153 Serbow a lětosa jo było tych wóla-
rjow wosym raz tak wjele. Cu se w tom 
zwisku wšyknym cłonkam wól bnego 
wuběrka wuźěkowaś, dokulaž jo to 
wjelgin napinajuce źěło było. Cłonki 
wólbnego wuběrka su se ako ryśarje 
serbskego luda pokazali. Lěcrownož jo 
se wólbny wuběrk na wšykne serbske 
towaristwa dla pomocy wobrośił 
(měnim teke te, kenž njepśisłušaju Do-
mowinje), jo regionalny běrow Domo-
winy nas nejwěcej pódpěrował, teke za 
tu pomoc wutšobny źěk.
Škoda, až njejsu take towaristwa ako 
„Ponašemu“ abo druge zjadnośeństwa 
teke nastupili z kandidatami k wólbam. 
Wóni ga su te nejwětše kritikarje sta-
rego wólbnego systema byli. Za po-
litikarjow jo rowno ta argumentacija 
wažna pśicyna była, až ma se ceły 
wolbny modus změniś. Źo su něnto 
te wjelike reformarje byli? Móžnosći 
na městno w nowej Serbskej raźe su 
byli wjegin do bre. Koncak njejo wěcej 
kandiděrowal, žedne prowokantne a 
difaměrujuce nagrona njejo źaržał a 
teke žedne wót Domowiny zapłaśone 
busy njejsu se zasajźili. To su byli ar-
gumenty našych kritikarjow za špatne 
rezultaty wót „Ponašemu“. A weto su 
zasej Domowinske zastupniki wólby 
dobyli. Som se na zachopjeńku teke 
górił dla negatiwnego gódnośenja 
našych procowanjow wót někotarych 
pśi sta jonych Domowinskego zastojn-
stwa w Budyšynje. Take mudrowanja 
njejsu rowno k tomu pśinosowali, nam 
tu komplikowanu situaciju wólažcyś. 
Mógu how jano mójo wósobinske 
měnjenje groniś, dokulaž centralne 
wugódnośenje njejsmy hyšći měli.
 I. Nichten wót tych 8 kandidatow 

njejo zejgrał, wšykne su se dobre re-
zultate wuwójowali a na kóńcu by 
se kuždy kandidat swójo městno w 
Serbskej raźe zasłužył.
Něnto naše konkretne wuslědki:
1. Marcus Końcaŕ z 782 głosami
2. Angela Šurmanowa z 697 głosami
3. Uta Henšelowa z 612 głosami
4. Torsten Mak z 547 głosami
5. William Janhoefer z 499 głosami
su wuzwólone ako nowe clonki Serb-
skeje rady w Bramborskej.
Dalšne rezultaty kandidatow:
6. dr. Michael Hajdan z 490 głosami
7. Helmut Matik z 477 głosami
8. Dieter Freihoff z 416 głosami.
Hyšći žednje njejsu tak wjele wuso-
ko kubłane, młode a starše, žeńske a 
muske a za serbstwo palece Serby ze 
wšakorakich stron serbskego teritori-
uma nastupili, aby wó jadno městno 
wójowali. Teke pśerězk starstwa wót 
40 lět jo chwalobny.
 II. Domowina (z wótpóglědom nje-
pišom župa abo zwězk) jo zmócnjona 
a skšuśona z wólbnego procesa wujšła. 
To jo znamje za wjeliku dowěru a 
jo teke z wjelikeju zagronitosću za 
pśichod zwězane. Wuzwólony jo jaden 
cłonk Zwězkowego pśedsedarstwa, 
dwa pśistajonej zastojnstwa Domo-
winy w Dolnej Łužycy, dwa cłonka 
„Pśězy“, ako słuša k nejaktiwnjejšym 
towaristwam župy Dolna Łužyca 
(wóni su južo w lěśe1996 Domowinje 
pśistupili).
 III. Wusoko dej se gódnośiś, kužde 
wuznaśe ako Serb wósebnje tam, źož 
kśě hyšći pśistupiś k sedleńskemu ru-
moju. Na pśikład 200 glosow we wje-
likogmejnje Markojska góla, jaden 
lěpšy a połnje do carnego štapajucy 
argument njamóźoš pla zagronitych 
zasajźiś. Mam naźeju, až to se wśuźi 
tak wiźi a gódnośijo. Harald Koncak

Hłowna zhromadźizna nowy program Domowiny wobzamknyła
TŘEĆA STRONA

17. hłowna zhromadźizna Domowi-
ny wotmě so dnja 28. měrca tutoho 
lěta w Haslowje. Na njej wobdźěli 
so 95 delegatow a mnoho hosći. 
Mjez nimi bě zapósłanča Zwja z-
koweho sejma Marja Michałkowa, 
kiž předčita postrowne słowo zwja z  -
koweho nutřkowneho ministra dr. 
Thomasa de Maizièra, dale sakska 
ministerka za wědomosć a kulturu 
dr. Eva-Maria Stange a zamołwity za 
naležnosće Serbow w Braniborskej, 
statny sekretar Martin Gorholt.

Najwažniši dypk dnjoweho por-
jada bě wobzamknjenje nowe-
ho programa „Domowina 2025“, 
kotryž pod hesłom „zwjazanosć 
– wotewrjenosć – zamołwitosć“ 
zakładne zaměry jednanja Domo-
winy za přichodne lěta wopisuje. 
Naćisk bě so w zašłych třoch lětach 
nadźěłał a zjawnje diskutował. 
Delegaća wobzamknychu tohorunja 
dźěłowe směrnicy, kiž na zakładźe 
programa přichodne krótko- a 
srjedźodobne nadawki wobsahuja.

W diskusiji wuprajichu so wjacori 
rěčnicy k zachowanju a rewitalizaci-
ji serbšćiny w serbskim sydlenskim 
rumje a tež zwonka Łužicy. Předsyda 
Domowiny Dawid Statnik pokaza w 
swojej narěči na nadawk Domowiny 
za to forum stworić: „Naš nadawk 
je, we wšěch regionach Łužicy, ale 
tež zwonka njeje dialog z aktiw-
nymi hajić. Při tym mamy naš fo-
kus na to złožować, kak zhromad-
nje naš přichod na dobro serbstwa, 
serbskeje rěče a kultury tworimy.“ 

Jednohłósnje wobzamknychu dele-
ga ća rezoluciju k wotzamknje-
nju noweho financneho zrěčenja k 
spěchowanju Załožby za serbski lud. 
Wone ma zaručić přichod wšěch wot 
załožby spěchowanych serbskich 
institucijow a z tym dal še wobstaće 
a wuwiće serbskeje rěče, kultury a 
wědomosće.
Na namjet třoch župow Hornjeje 
Łužicy namołwichu delegaća nowo-
wuzwolenych čłonow rady Za-
łožby za serbski lud, spěchowanje 

župnych projektow zaso do hospo-
darskeho plana Domowiny přiwzać. 
Dale schwalichu stejišćo k azy-
lowej politice. W nim rěka mjez 
druhim: „Tak kaž my akceptan-
cu a tolerancu našich němskich 
sobuwobydlerjow nam napřećo 
wočakujemy, tak žada sej Domowi-
na akceptancu a tolerancu napřećo 
wukrajnikam a požadarjam azyla.“ 
Wospjet pominaše Domowina na 
swojej 17. hłownej zhromadźiznje, 
zo njesmědźa so w serbskim sy d-

lenskim rumje žane dalše wsy bru-
nicy dla wotbagrować a zo ma so 
srjedźodobnje wudobywanje bru-
nicy zastajić. Hladajo na aktualnu 
iniciatiwu ministra hospodarstwa 
Gabriela žada sej Domowina krót-
kodobnje jasnosć wo přichodnej 
brunicowej politice we Łužicy. Jeli 
so jama Wochozy II rozšěri, maja 
so k zdźerženju serbskich zajimow 
a socialneje wěstoty potrjeche-
nych dotalne zrěčenja dodźeržeć. 

Dnja 28. měrca wotmě so 17. hłowna zhromadźizna Domowiny w Haslowje. fota: Jurij Helgest

►http://www.domowina.de/hsb/domowina/hlowna-zhromadzizna/17-hlowna-zhromadzizna-domowiny-2832015-w-haslowje

DOMOWINA MJEZYNARODNJE

Móžnosće politiskeje reprezentacije FUEN wobjednali 

Lětuši kongres Federalistiskeje unije 
europskich narodnych skupin (FUEN) 
přewjedźe so wot 13. do 17. meje pola 
Zapadothrakiskich Turkow w měsće 
Komotini w Grjekskej. Ćežišćo na nim 
bě mjeńšinowa politika w Europje, spe-
cielnje situacija narodnych mjeńšinow 
w Grjekskej a pola hosćićelow kaž tež 
na Ukrainje. Wosebje diskutowachu 
so móžnosće politiskeje reprezentaci-
je na europskej runinje a za to trěbne 
struktury. Delegaciju Domowiny 
nawjedowaše předsyda Dawid Statnik. 
Jej přisłušachu dale Bjarnat Cyž, wi-
ceprezident FUEN a jednaćel Domo-
winy, čłon prezidija Domowiny Wil-
liam Janhoefer, zastupjerka towarstwa 
Pawk Lubina Kowarjec kaž tež Ju-
dith Wałdźic a Madlenka Kowarjec z 
mjeńšinoweho sekretariata. 
Prezident FUEN Hans Heinrich Han-
sen hižo w swojej zawodnej narěči 
zwěsći, zo je so aktualne połoženje 
awtochtonych mjeńšinow w Europje 
prawdźepodobnje pohubjeńšiło. Kon-
flikty w Ukrainje a w dalšich krajach 
pokazuja na njedosahace připóznaće 
narodnych mjeńšinow w Europje. Wob-
dźělnicy rysowachu połoženje turkow-
skeje a tamnych mjeńšinow w Grjek-
skej, kiž njejsu wot stata připóznate. 
Tole wotbłyšćowaše so tež w tym, zo 
njewobdźěli so ani jedyn oficialny za-
stupjer grjekskeho knježerstwa na kon-
gresu, byrnjež přeprošeni byli.

Tematiske ćežišća kongresa su so wob-
jednali w diskusijnych forumach. Mjez 
druhim wobdźělištaj so zapósłancaj Eu-

ropskeho parlamenta Hunar Keleman, 
zastupjer Madźarow w Rumunskej, a 
Herbert Dorfmann, zastupjer Němcow 
w Južnym Tirolu, a rěčeštaj wo swojich 
nazhonjenjach. Wuzběhnyštaj, zo so 
mjeńšinowe naležnosće na europskej 
runinje lědma na wědomje bjeru, chi-
bazo su z přičinu za rozestajenja. Na 
tutej situaciji dyrbi so zasadnje něšto 
změnić. Tohodla witachu tež iniciati-
wu FUEN za tak mjenowany Minority 
SafePack, kiž wobsahuje mjez druhim 
rjad naprawow k spěchowanju a škitej 
europskich narodnych mjeńšinow. 
Wón tuchwilu Europskemu sudnistwu 
předleži.  
W dalšim forumje diskutowachu situ-
aciju na Ukrainje. Tamniši zastupjer 
za naležnosće narodnych mjeńšinow 
Genadij Drusenko, kotrehož funkcija 
je so mjeztym zaso w kraju cofnyła, 
rysowaše w podiju z wiceprezidentku 
FUEN Olgu Martens komplikowa-
nu situaciju w swojim kraju. Přitomni 
zwěsćichu, zo njewotpowěduje Ukrai-
na tuchwilu prawniskemu statej. Hak-
le po změnje zakładneje prawniskeje 
situacije by so tež situacija za narodne 
mjeńšiny polěpšić móhła. W druhim 
dźělu foruma wobjednachu móžnosće 
prewentiwnych naprawow ze stron 
FUEN na dobro čłonskich organiza-
cijow na Ukrainje. Namjetowachu, 
lětsa w juniju w Sønderborgu/Danska 
konferencu wo europskich regionach 
přewjesć.

Šěroki rum zabrachu we wobłuku de-
legatneje konferency rozprawnistwo 

prezidija FUEN, wobzamknjenja rezo-
lucijow a koncipowanje ćežišćowych 
nadawkow do přichoda. Delegatnu 
konferencu nawjedowaše wicepre-
zident Bjarnat Cyž. Zhromadnje z 
dalšimi zastupjerjemi prezidija je wón 
jednotliwe pola dźěławosće rysował, 
wosebje finančne połoženje jako 
zakład za dalše wuspěšne skutkowa-
nje tuteje třěšneje organizacije europ-
skich narodnych mjeńšinow. Delegaća 
schwalichu wšě zapodate rezolucije a 
přiwzachu dalšich nowych čłonow do 
rjadow FUEN, mjez nimi zwjazk na-
rodnych mjeńšinow na Ukrainje, kiž 
zastupuje wjace hač 30 tamnišich na-
rodnych mjeńšinow. Dale wobzamk-
nychu delegaća rozprawu prezidija 
a dźěłowy program. W nim jewja so 
konkretne předewzaća, kaž přihot kon-
gresa w meji 2016 we Wrocławju a 
EUROPEADY 2016 w Južnym Tirolu, 
dalewjedźenje iniciatiwy Minority Sa-
fePack, zesylnjenje lobbydźěła w Brüs-
selu a wutworjenje wotpowědneho 
běrowa kaž tež konsoliděrowanje fi-
nancneho połoženja FUEN přez na-
wabjenje dalšich sponsorow. 
Wot lětušeho tež Kraj Braniborska 
FUEN institucionelnje z lětnje 10 000 
eurami spěchuje. To je přikład kon-
struktiwneho dialoga z knježerstwami, 
z kotrymž so poradźi, spomožne dźěło 
FUEN podpěrać a hospodarsce zaručić. 
Naše sobudźěło we wobłuku FUEN je 
za Serbow jara wažne. Smy jako na-
rodna mjeńšina jedna z najaktiwnišich 
a móžemy so na zakonske připóznaće 
a spěchowanje našeje rěče a kultury 
złožować. Zdobom mamy našu po-
moc słabšim organizacijam poskićeć, 
kiž dyrbja hišće wo tute mjeńšinowe 
standardy wojować. Tole zeskutkow-
nimy mjez druhim z tym, zo kóžde 
lěto seminar za słowjanske mjeńšiny 
organizujemy. Wón słuži wosebje 
wuměnje nazhonjenjow. Lětuši semi-
nar wotměje so wot 15. do 18. oktobra 
w měsće Daruvar w Chorwatskej pola 
tamnišeje čěskeje narodneje mjeńšiny. 
Za nas je dale wažne, zo stajny dialog 
ze zapósłancami krajneje, zwjazkowe-
je a europskeje runinje wjedźemy a zo 
so za dobre ramikowe wuměnjenja za 
naš přichod zasadźamy. Tohodla je ak-
tiwne sobudźěło we wobłuku FUEN a 
w tamnišim dialogowym forumje dalši 
wažny nadawk, kiž za nas z kongresa 
wurosće.  

Bjarnat Cyž

Na delegatnej konferency FUEN wobzamknychu mjez druhim wjacore rezolucije a kon-
cipowachu ćežišćowe nadawki do přichoda. foto: FUEN

Diskusijne forumy
Delegatna konferenca

Na 26. september pśepšosujo mło-
źinski aktiw Domowiny wót zeger 
14.00 góź. wšyknych pśijaśelow 
serbskeje kultury a kónjecego spor-
ta na rejtowanišćo w Žylowje. K 
drugemu razoju zasobu se wótmějo 
Superkokot na samskem městnje, 
dokulaž žylojski kral jo teke łoni 
dobydnuł.
Wjele wobźělnikow dajo a chto to 
buźo, rozsuźijo se mjazy 18. juli-
jom (prědny kokot w Barbuce) a 
12. septemberom (slědny kokot
w Drjenowje). Krale tych danych
jsow směju se pón na Superkokośe
wobźěliś. Dokóńcny bal kralow
se zachopijo zeger wósymich w
Žylojskem gósćeńcu. Teke how su
dalšne gósći wutšobnje pśepšosone.

Dźesać króć wob lěto zhromadźi so 
horstka žonow a mužow za Serbskim 
blidom w Berlinje. W lěće 1992 – 
potaj kim před mjeztym 23 lětami – je 
kónc zašłeho lěta bohužel zemrěty 
horliwy bywši serbski wučer Gerat 
Mučišk tutu móžnosć mjezsobneho 
serbowanja do žiwjenja zwołał. 
Spočatnje hišće w swójskich rum-
no sćach zetkawamy so mjeztym hi-
žo tójšto lět w korčmje direknje při 
bywšim hraničnym přechodźe Check-
point Charlie. Temow je kóždy mě-
sac dosć. Sahaja wot rozprawow 
Berlinskich delegatow 17. hłowneje 
zhromadźizny Domowiny přez aktu-
alne podawki Serbow we Łužicy hač 
k dožiwjenjam jednotliwych čłonow 
SKI Berlin z. t. w starej domiz-
nje. Tak wopytachu někotři serbske 
dźiwadłowe předstajenja, sympozij 
wo pólskim etnografu Oskaru Kol-

Na zakładnej šuli w Barće wotmě so  
23. junija swjedźeń serbskeje rěče.
Dohromady 40 šulerjow wot 1. do
4. lětnika, kiž serbšćinu wuknje, so
wobdźěli. Dźeń zahajichu ze serbskim
spěwom a zhromadnej snědanju.
Wučerka Angelika Šołćina šulerjow
postrowi. Direktor Michael Biskop
wuzběhny, zo je za dźěći wažne serb-
šćinu tež zwonka wučby słyšeć, wšak
je wjetšina šulerjow z němskich swój-
bow. Po tym podachu so do Budyšina
do Serbskeho muzeja. Tam wobhla-
dachu sej wustajeńcu a zeznachu stare
burske a ratarske graty a jich serbske
zapřijeća. Tamna skupina zaběraše so
z dźěćacymi hrajkami z prjedawšeho
časa. tekst a wobraz: Katja Liznarjec

bergu, w Serbskim muzeju wernisažu 
a we wuměłskim muzeju dkw (Die-
selkraftwerk) w Choćebuzu literarny 
koncert „Rekwiem za Mata Stari-
ka“ z fotowymi projekcijemi Tonija 
Bruka. Hdyž jězdźi nětko bus mjez 
Budyšinom a Berlinom, je snadź tež 
wulět do Hor njeje Łužicy móžny. 
Lětuši dotalny wjeršk bě chodojty-
palenje na poslednim dnju apryla. To 
wězo njemóžemy kóžde lěto přewjesć.
Nowa tradicija je zhromadne spěwanje 
serbskich pěsnjow. Na 150. zetka-
nju w meji bě reporter Stefan Šmit z 
kameramužom a zwukowym techni-
ka rjom přitomny. Jeho rozprawu smy 
sej w junijskim wudaću telewizijneho 
magacina „Wuhladko“ wobhladać 
móhli. 
Přichodne − mjeztym 152. − Serbske 
blido wotměje so 10. septembra 2015.   

Angelika Kurowscyna

Am 26. September lädt das Jugend-
aktiv der Domowina ab 14.00 Uhr 
alle Freunde der sorbischen Kultur 
und des Pferdesports auf den Reit-
platz nach Sielow ein. Zum zweiten 
Mal nacheinander findet der Super-
kokot am selben Ort statt – ein No-
vum, da der Sielower Erntekönig 
auch im vergangenem Jahr siegreich 
war. Wer und wieviele Teilnehmer es 
geben wird, das entscheidet sich zwi-
schen dem 18. Juli (erster Kokot in 
Bärenbrück) und dem 12. September 
(letzter Kokot in Drehnow). Die Ern-
tekönige des jeweiligen Ortes haben 
dann die Möglichkeit, sich am Su-
perkokot zu beteiligen. Der abschlie-
ßende Ball der Erntekönige beginnt 
um 20.00 Uhr im Gasthof Sielow, zu 
dem wir Sie ebenfalls ganz herzlich 
einladen. Uta Henšelowa

ZE ŽUPOW A TOWARSTWOW

Zhromadne serbowanje w stolicy Němskeje

16. Superkokot
Swjedźeń serbskeje rěče

Na dnju wuswobodźenja pjatk 08.05.2015 zeńdźe so w 
Chrósćicach před dworom Bosćija Wjesele něhdźe 60 Domo-
winjanow a Chróšćanow, zo bychu na městnje wopominali 70. 
róčnicu znowazałoženja Domowiny. W swojej narěči wo tutym 

Na dnju wotewrjenych duri přichwata so-
botu, dnja 13. junija, do muzeja Měrćina 
Nowaka w Njechornju na wšěch 80 wopyto-
warjow. Župa Budyšin bě jón z partnerami 
organizowała. Serbski muzej Budyšin staji 
za tutón dźeń wuwzaćnje wubrane origina-
le wuměłca k dispoziciji, kiž běchu w atelje-
ju wustajene. Róža Pinkawina a dr. Rutha 
Thiemannowa (2. wotprawa) wodźeštej 
hosći po wustajeńcy. Domowinska skupina 
Worcyn-Běła Hora-Njechorń postara so wo 
kofej a tykanc.  foto: Cl. Knoblochec

wuznamnym podawku za Serbow rysowaše předsyda Domowiny 
Dawid Statnik tež tehdy krótko po skónčenju wójny so jewjace 
ćeže. Spěwna skupina Chróšćanskich dźěći po nawodom Wórše 
Wićazoweje swjatočnosć wobrubi. fota: Clemens Škoda

ZE ŽUPOW A TOWARSTWOW

Serbska folklora w Praze

Wopytowarjo Etnografiskeho mu-
zeja w Praze dožiwichu dnja 30. 
meje Slepjansku serbsku folkloru. 
Prěnjemu přeprošenju Serbskeho folk-
lorneho ansambla Slepo loni do Prahi 

krótkodobnosće 
dla sćěhować 
nje móžachmy, 
ha jach my pak 
dale mjezsobne 
styki, a tuž dóń-
dźe nětko lě tsa k 
wopytej. W pře-
prošenju rěkaše: 
„Za Čechow je 
serbska kultura 
hladajo na tradi-

cionelne zwiski mjez woběmaj sej blis-
kimaj narodomaj wosebje zajimawa a 
nadźijamy so, zo móžemy tež z tutym 
předewzaćom přećelske poćahi dale 
wutwarić.“
Dnja 30. meje rano poda so 32 lu-
dowych wuměłcow ze specialitami re-
giona we wačokach na puć do čěskeje 
stolicy. Připołdnju dojědźechu do parka 
Kinskeho wysoko nad měšćanskim cen-
trumom. Na tutym městnje dźakujemy 
so kulturnemu referentej Clemensej 
Škodźe a Zwjazkowemu předsydstwu 
Domowiny za podpěru – z delegowa-
njom přewza Domowina transportne 
kóšty. 
Čłonojo ansambla wužichu składnosć 
sej wustajeńcu muzeja wobhladać a 
zwěsćichu mnoho paralelow k serbskim 
nałožkam. Po přednošku wo Łužiskich 
Serbach móžachu sej wopytowarjo wot 
ansamblowcow spřihotowane speciali-
ty Slepjanskeho regiona kaž Njepilowy 
chlěb z jatrowej kołbasu abo šmałcom 
a k tomu zawa rje ne kórki sło dźeć dać. 
Potom slě do wa  še hodźinski pro gram 
ansam bla, kiž wob sa howaše jednore 

ludowe spěwy a reje, ale tež spěwne 
a rejowanske sceny k temam lubosć, 
domizna a počasy. Stephanie Bier-
holdtec a Maria Pěčkec překwapištej 
přihladowarjow ze swojej moderaci-
ju w serbskej a čěskej rěči. Publikum 
slědowaše kedźbliwje program a jón z 
dołhim přikleskom mytowaše. Wustup 
skónči so ze scenu „Witanje nalěća“, 
štož so derje k rjanemu wjedru w Pra-
ze hodźeše. Z krasnymi zaćišćemi wo 
tutym rjanym zhromadnym dožiwjenju 
so ludowi wuměłcy njedźelu rano zahe 
zaso do Slepoho nawróćichu.  
 Wolfgang Kotissek

Serbski folklorny ansambl Slepo w Praze 

Po hudźbje „Daj mi jedno jajko“ wobdźělichu so mnozy wopyto-
warjo na slědowacym nazwučowanju serbskich rejowanskich kro-
kow z rejowarkami a rejowarjemi ansambla pod profesionelnym 
nawodom Aleny Kubańkoweje. fota: Siegfried Holz

Mnohostronski wuměłc a stukater-
ski mišter Jörg Tausch z Rownoho 
pokazowaše składnostnje zarjadowanja 
„KunstLandStrich“ dnja 7. junija na 
Ćiskowskim dworje wubrane dźěła ze 
swojeho wuměłskeho tworjenja. Wot 
njeho zhotowjena předłoha za freskowu 
molowanku, při kotrejž so grafiske wob-
rysy z wótrym pisakom abo barbowy-
mi pigmentami na čerstwy wobmjetk 
přenjesu, bě magnet za wóčko a zdobom 
zakład diskusije. „Běch překwapjeny 
nad wjele zajimawymi rozmołwami z 
hosćemi“, bě jeho facit po dołhim dnju 
na Ćiskowskim dworje. Kulturna par-
tija na kraj, na kotrejž wobdźěli so w 
tutym lěće 38 ateljejow, dźěłarnjow, ga-
lerijow a zetkawanišćow, so kóžde dwě 
lěće wot Kulturneje fabriki Wojerecy 
přewjedźe. foto: J. Tesche

Zwjazk za serbski kulturny turizm z. t. 
informowaše na hornjołužiskej wustajeńcy 
rjemjesła a wukonow Konvent‘a dnja 25. a 
26. apryla 2015 w Lubiju wo składnosćach, 
serbsku kulturu we Łužicy dožiwić móc. 
Projektnu managerku towarstwa Ines 
Kunzendorf podpěraše při tym čłonka to-
warstwa Dorothea Tschöke (na foće) z mu-
zeja jutrownych jejkow a dožiwjenskeho 
dwora Zabrod. foće: Ines Kunzendorf

Dnja 21. měrca bě Zwjazk za serbski kultur-
ny turizm 34 kilometrow dołhu kołojězbu po 
čarje „Serbske impresije w Braniborskej a 
Sakskej“ organizował. Tura wjedźeše přez 
Błobošojce/Bloischdorf, Łojojc/Klein Loitz, 
Lěšće/Hornow, Bošojce/Bohsdorf, Ruśi/
Reuthen, Lisk/Lieskau a Slepo/Schleife. 18 
wobdźělnikow wopyta na jězbje mjez druhim 
muzeje a šokoladowu confiseriju Felicitas. W 
Strittmatterowym muzeju w Błobošojcach 
čitaše jim předsydka tamnišeho towarstwa 
ze Strittmatterowych pózdnich twórbow 
„Der Laden“ a „Vor der Verwandlung“. 
Dalše informacije a fota pod:
► http://www.tourismus-sorben.com/de/
aktuelles/veranstaltungen.html#inhalt

ZE ŽUPOW A TOWARSTWOW / KUBŁANJE

Rěčny centrum WITAJ je wuwił nowy 
material za žłobiki a pěstowarnje, na 
kotrehož zakładźe móža pedagogojo 
nětko kwalitu swojeho serbskorěčneho 
kubłanskeho poskitka systematisce 
stopnjować. Jedna so wo „Katalog kwa-
litatiwnych kriterijow k spěchowanju a 
posrědkowanju serbšćiny w dźěćacych 
dnjowych přebywanišćach w Sakskej“. 
W nim so w detailu wopisuje, na kotre 
wašnje a pod kotrymi wuměnjenjemi 
so dźěći w idealnym padźe w serbskej 
rěči kubłaja. Kubłarkam, ale tež wjed-
nicam, nošerjam a techniskemu perso-
nalej podawa so tu puć, kiž lubi najlěpše 
wuslědki rěčneho kubłanja – serbskich 
dźěći runje tak kaž serbsce wuknjacych 
dźěći z němskorěčnych swójbow. 
Na zakładźe krótko sformulowanych 
kriterijow zhonja kubłarki a kubłarjo 
nadrobnje, na čo móhli a měli w swo-
jim wšědnym dźěle dźiwać. Z jich 
pomocu móža swój rěčny wobchad z 
dźěćimi dypk po dypku reflektować. W 
přichodźe wuńdźe ke katalogej hišće 
dźěłowy zešiwk z praktiskim nawodom 
k systematiskemu wuwiwanju kwality 
a z formularami za sebjeewaluaciju. 
Zaměr kataloga je, po 17 lětach dźěła 
po modelu WITAJ dać žłobikam a 
pěstowarnjam nastork, zo bychu swój 
rěčnokubłanski poskitk same kritis-
ce posudźowali a tak serbskorěčne 
kmanosće dźěći w lětach hač k zastupej 
do šule optiměrowali. Nadźijamy so, zo 
so kubłarjo a kubłarki ze zajimom na 
tutón puć podadźa a zo so tak poradźi, 
rěčnu kwalitu serbšćiny dźěći zwyšić. 

 Jadwiga Kaulfürstowa

Předźěłanje lena a wopyt připołdnicy
Wot 1. do 6. junija přewjedźechu na 
1. zakładnej šuli „Handrij Zejler“ Při 
Hodlerju we Wojerecach projektowy 
tydźeń za šulerjow. Zaměr bě, zo 
dožiwja dźěći w swojej domiznje a 
bjezposrědnej wokolinje přirodu, kul-
turu, hospodarstwo, nałožki a wašnja, 
ludźi a městnosće, bajki a powěsće. 
Domowinska župa Handrij Zejler 
poskići jim projekt k zeznajomjenju 
ze serbskimi tradicijemi, powěsćemi 
a wuměłstwom a z nawuknjenjom 
serbskich wurazow a słowow.
Dwě skupinje - cyłkownje 49 dźěći -, 
jich wučerku Reginu Kummerowu a 
dalše přewodnicy powita regionalna 
rěčnica Domowiny Christina Šołćina 
dnja 2. junija w Zejlerjowej bróžni 
na Drježdźanskej 18 we Wojerecach. 

Měrćin Herrmann, čłon Kulturneho 
towarstwa Ćisk z. t., powědaše jim 
wo wusywje lena, jeho wobdźěłanju 
na polu a wo žnjach, wo připołdnicy 
a wo předźěłanju lena. Wón pokaza k 
tomu lenowe rostliny a wotpowědne 
burske graty a sposrědkowa dźěćom 
jich serbske a němske pomjenowanja. 
Tež dalše kročele sušenja, młóćenja, 
łamanja, česanja a předźenja lena k 
nitkam a skónčnje tkanje płata kaž tež 
dobywanje laneho wolija we woleńcy 
Měrćin Herrmann šulerjam rozłoži. Při 
tym podpěraše jeho Günter Hoffmann, 
čłon Domowinskeje skupiny Woje-
recy stare město. Wutrajnje předźeše 
wón ćeńku nitku na swojim kołwróće. 
Dźěći slědowachu kedźbliwje zaji-
mawym rozłoženjam a dótknychu so 
lenowych rostlinow, gratow a tkaneho 
płata. Wobrazy ze serbskeho burske-
ho žiwjenja na wulkich taflach infor-
maciskeje wustajeńcy, wupožčenych 
wot Wjacławkec drastoweho doma 
we Wojerecach, pomhachu dźěćom, 
předźěłanje lena zrozumić. Zhromadne 

wobhladanje dokumentarneho filma 
Serbskeje rejowanskeje a drastowe-
je skupiny Brětnja z. t. wo burskich 
dźěłach dokoławokoło plahowanja a 
předźěłanja lena pokaza wšěm nazor nje 
puć wot lenoweho symjenja k płatej. 
Tež z tym zwisowace serbske nałožki a 
powěsće so w nim předstajichu. Naraz 
přidruži so připołdnica do Zejlerjec 
bróžnje a chcyše wot dźěći wědźeć, što 
su mjeztym wo lenu a wo njej zhonili. 
Na zbožo njetrjebachu cyłu hodźinu wo 
lenu a jeho předźěłanju powědać, wšak 
njebě jich připołdnica alias Christina 
Šołćina připołdnju při dźěle na polu 
lepiła. Wšitcy dóstachu informaciskej 
łopjeni wo plahowanju a předźěłanju 
lena a wo předźenju a tkanju hač k 
barbjenju płata a k tomu mały serbsko-
němski słowničk z wotpowědnymi 
nowymi wurazami.
Potom podachu so dźěći ze swoji-
mi wučerkami do klubownje Domo-
winskeho doma na mału swačinu a 
wobhladachu sej wobrazy moler-
ki Irmgard Kulejoweje z Bukowa. 
Pětš Petrick, kotryž bě wustajeńcu 
organizował, rozmołwješe so z nimi 
wo molerce a jeje wobrazach, pokazo-
wacych sceny z burskeho žiwjenja, 
wšelake graty, nałožki, Serbow w 
narodnej drasće a serbskich kompo-
nistow. Dźěći přiwzachu wšitke po-
skitki z widźomnym zajimom a wje-
selom, byrnjež jeno někotři dobre 
předznajomosće w serbšćinje měli. 
Swoju nowu wědu zapisowachu do 
swojich dźěłowych łopjenow.
Na kóncu poradźeneho projekta Do-
mowinskeje župy Handrij Zejler so 
wšitcy pola wuhotowarjow a pomocni-
kow podźakowachu. Wšěm je so jara 
spodobało a přeja sej klětu dalši wopyt. 
W Domowinskim domje we Wojere-
cach su přeco lubje witani. 
 Pětš Petrick

Kwalitu zwyšeć

Měrćin Herrmann powědaše šulerjam wo 
wusywje a wobdźěłanju lena. Nalěwo Gün-
ter Hoffmann při kołwróće, naprawo stejo 
wučerka Regina Kummerowa.

Naraz přidruži so připołdnica alias Chris-
tina Šołćina do Zejlerjec bróžnje.
 foće: Werner Sroka

 Domowina spěchowane so wot Załožby za serbski lud, kotraž dóstawa lětnje přiražki Zwjazka, 
 Swobodneho stata Sakskeje a Kraja Braniborskeje.

PODAWKI A POKAZKI

Pod hesłom „Diversity 
through identity“ (Mnoho-
ta přez identitu) organizuje 
Serbske młodźinske to-
warstwo Pawk zhromadnje 
z Młodźinu europskich na-
rodnych mjeń šinow MENS 
wot 8. do 16. awgusta w 
Budyšinje a Radworju prěni króć „di-
versity festival“. Na nim wobdźěli so 
na 60 młodostnych z cyłeje Europy, 
kiž přisłušeja narodnym mjeńšinam. 
W běhu jednoho tydźenja chcedźa 
pisany program nazwučować a tutón 
potom jako wjeršk sobotu, dnja 15. 
awgusta, w Radworju zjawnosći 
předstajić. Program budźe měšeńca z 
rejow, dźiwadła, spěwa a moderneho 
basnjenja „poetry slama“. W koope-
raciji z Radworskim młodźinskim 
klubom přizamknje so dalši kul-
turny a wječorny program. Wšitcy 

Župa „Michał Hórnik“ a Rěčny 
centrum WITAJ přeprošatej na 
předwječoru Mjezynarodneho folk-
lorneho festiwala, pjatk 10.07.15, 
na openairkino na Šołćic dworje w 
Chrósćicach.
W 20.30 hodź. pokaza so do-
kumentacija Jana Krawže wo 
swjedźenskim ćahu składnostnje 
770. róčnicy Chróšćan wosady z 
lěta 1995. Po tym slěduje zajimawy 
DEFA-film z lěta 1972 wo jězbje 
po serbskej Łužicy. W 21.30 hodź. 
dožiwja přihladowarjo lóštnu ko-
mediju „Wer′s glaubt wird selig“.

Rěčnica Dźěłoweho kruha za serbske 
naležnosće města Budyšina dr. Su-
sanne Hozyna je dnja 25. měrca 
před měšćanskej radu rozprawu wo 
jeho skutkowanju podała. Dźewjeć 
čłonow dźěłoweho kruha widźa so 
– praji dr. Hozyna – jako aktiwni 
posrědnicy mjez serbskej a němskej 
kulturu, při čimž je tute prěčišćo 
skerje do so sahanje hač dźělaca li-
nija.
„Chcemy sprawny mjezsobny wob-
chad bjez předsudkow spěchować; 
našemu šulerskemu projektej ZHRO-
MADNJE-GEMEINSAM maja 
dalše tajke předewzaća slědować. 
Serbski element w našim měsće 
chcemy wiźomniši sčinić. Chce-
my powabki posrědkować za huna 
druheho pokuknyć a próh druheho 
překročić“, tak rěčnica. Dźěłowy 
kruh staji swoje protokole, kiž so 
w serbskej a němskej rěči zhotow-
ja, frakcijam k dispoziciji. Zdobom 
pak wočakuje, zo so mjezsobnosć 
serbskich a němskich wobydlerjow 

BBB Budyšin je so po próstwje Dźěłoweho 
kruha za serbske naležnosće města Bu-
dyšina postarała wo dwurěčnu taflu při 
Sprjewinej kupjeli. foto: Diana Wirth

města tež w frakcijach wobkedźbuje 
a diskutuje, tak zo móže kruh lěpje na 
wěste problemy reagować. „Dyrbimy 
wot toho woteńć, zo so to serbske w 
našim měsće jenož jako naležnosć 
Serbow wobhladuje.“ W zwisku z 
dwurěčnymi taflemi měješe dźěłowy 
kruh próstwu na Wobdźělensku a 
wobhospodarjowacu towaršnosć 
Budyšin (BBB), jednorěčnu taf-
lu Sprjewineje kupjele hišće před 
zahajenjom sezony na dwurěčnu 
změnić. To je so bjez komdźenja 
zwoprawdźiło. 

su hižo nětko wutrobnje 
přeprošeni – wšojedne, hač 
jako aktiwni wobdźělnicy 
abo jako wopytowarjo kónč-
neho předstajenja. Pra-
ša ni su tež młodostni, kiž 
maja zajim při organizaciji 
a přewjedźenju festiwala 

pomhać. Přizjewić móža so tući pod 
► board-pawk@gmx.de.

Přeprošenje na DIVERSITY FESTIVAL

Přeprošenje na openair
kino w Chrósćicach 

Serbski element w měsće widźomniši sčinić

Babetta Zenkerowa, wjednica domow-
niskego muzeja Dešno a wót měrca 
2011 z mandatom Domowiny cłonk 
rozgłosoweje rady rbb, jo wót 4.6.2015 
zastupujuca pśedsedarka jeje progra-
mowego wuběrka. Toś tu funkciju ma k 
prědnemu razoju Serbowka. Wutšobne 
glukužycenja, luba Babetta Zenkerowa! 
Programowy wuběrk póraźujo roz gło-
sowu radu w powšyknych progra mo-
wych nastupnosćach rbb a pódpěrujo ju 
pśi pśigótowanju swójich wobzamknje-
njow. foto: Gerd Rattei


